
KIRISH

Jahon mamlakatlarida sanoatkorxonalarining energiyagabo‘lgan
talabini uzluksiz ta’minlash global muammo sifatida garalayotgan
bir vaqtda, iste’mol uzluksizligi va talabni magsadli qondirishda
qayta tiklanuvchi energiya (QTE) manbalarini yaratish va ularni
samarali boshqarishga alohida ahamiyat berilmoqda. “Sanoatni QTE
bilan ta’minlashning hozirgi sur’ati issiqgxona gazlari, chiqindilarni
kamaytirish bo‘yicha innovatsion texnologiyalar yoki harakatlarni
qo‘llash bilan birga, energiya samaradorligini oshirish va uglerodni
ushlash va saqglash (CCS) tizimlarini tubdan qayta ko‘rib chiqilishi
bo‘yicha xalqaro tashkilotlar oz xulosalarini tagdim etmoqda. Bir-
lashgan Millatlar Tashkilotining Iqlim o‘zgarishi bo‘yicha doiraviy
konvensiyasi (UNFCCC) Parij kelishuvi magsadlariga erishish
hamda sanoat sektoridan to‘g‘ridan-to‘g‘ri karbonat angidrid (CO2)
emissiyasi 2020-yildan 2050-yilgacha 24 foizga o‘sishi prognoz
gilinmoqda™'. Global energiya inqirozi muammolari energiya
tejovchi samarali tizimlarni yaratish va sanoatda QTEdan foydala-
nishga qaratilgan innovatsiyalarni oshirishga qaratilgan tadqiqotlar
o‘zining dolzarbligini namoyon etmoqda.

Jahonda energetika bozorlarida innovatsiyalarni qo‘llash va
yashil energiya tizimini yaratishga talabning ortib borishi sharoitida
sanoat korxonalarida qayta tiklanuvchi energiya manbalaridan foy-
dalanishning tashkiliy-iqtisodiy mexanizmlarini takomillashtirishga
qaratilgan bir qator ilmiy izlanishlar olib borilmoqgda. Sanoat korx-
onalarida energiya tejamkorligi bo‘yicha yangicha konsepsiyalarni
ishlab chiqish, QTE manbalaridan foydalanishni baholashda inno-
vatsion yondashuvlarni joriy etish, ulardan foydalanishning iqtisodiy
samaradorligini aniqlash, ragamli texnologiyalarni joriy etish, sanoat
korxonalarining “NetZero” energiya tizimiga o‘tishini rag‘batlanti-
rish, yashil energetika tizimini yaratishning tashkiliy-iqtisodiy mex-

1  https://iea.blob.core.windows.net/assets/830fe099-5530-48f2-a7c1-
1£35d510983/WorldEnergyOutlook2022.pdf




anizmini takomillashtirish kabi masalalar bu borada amalga oshiri-
layotgan ilmiy tadqiqotlarning ustuvor yo‘nalishlaridan hisoblanadi.

O‘zbekistonda ijtimoiy-iqtisodiy rivojlanishning hozirgi bos-
qichida milliy iqtisodiyotning raqobatbardoshligini oshirishda qayta
tiklanuvchi energiya manbalaridan foydalanish, energiya tejovchi
texnologiyalar va yashil iqtisodiyotga o‘tishga alohida e’tibor
qaratilmoqda. 2022-2026-yillarga mo‘ljallangan Yangi O°‘zbeki-
stonning taraqqiyot strategiyasida “Yashil iqtisodiyot» texnologi-
yalarini barcha sohalarga faol joriy etish orqali 2026-yilga qadar iqt-
isodiyotning energiya samaradorligini 20 foizga oshirish va havoga
chiqariladigan zararli gazlar hajmini 20 foizga qisqartirish choralari
ko‘rish”, “2026-yilga qadar QTE manbalari ulushini 25 foizga yet-
kazish evaziga yiliga qariyb 3 milliard kub metr tabiiy gazni tejash”
hamda “Sanoat tarmoqlarida yo‘qotishlarni kamaytirish va resurs-
larni ishlatish samaradorligini oshirish”* kabi vazifalar belgilab ber-
ilgan. Mazkur vazifalarning samarali ijrosi xalgaro tendensiyalar va
innovatsiyalarni hisobga olgan holda sanoat korxonalarida energiya
tejamkorligiga erishishning eng samarali mexanizmlaridan foydala-
nishni taqozo etadi. Sanoatda toza energiya asosida mahsulot ishlab
chiqarish orqali rivojlangan mamlakatlar standartlariga moslashish
imkoniyatiga ega bo‘lish va eksport salohiyatini oshirish, energiya
tejovchi zamonaviy texnologiyalar va innovatsiyalarni kirib kelishi
tezlashtirish, dunyo iqgtisodiyotida yuz berayotgan yashil energiyaga
o‘tish jarayonlarida faol ishtirok etish, yashil energiya manbalarini
qurish hisobiga sanoatning yangi yo‘nalishlarini yaratish asosida ish
o‘rinlarini yaratish muammolariga yo‘naltirilgan ilmiy tadqiqotlarni
amalga oshirish dolzarb hisoblanadi.

2 Ofzbekiston Respublikasi Prezidentining “2022—2026 yillarga mo‘ljallangan
yangi Ofzbekistonning taraqqiyot strategiyasi to‘g‘risida”gi 2022-yil
28-yanvardagi PF-60-son farmoni

